
Jodoh dan takdir merupakan suatu perkara yang berkait rapat. Dari perspektif islam, urusan jodoh adalah di tangan Allah SWT. Jodoh adalah takdir yang sudah Allah tetapkan bagi umat manusia. Kalau mahu mencari, bukan hanya berdasarkan pada paras rupa sahaja, malah, haruslah bagus juga imannya terhadap agama.
Menikah merupakan Sunnah Nabi Muhammad SAW, iaitu sesuai dengan fitrah manusia. Rasulullah SAW amat menggalakkan umatnya supaya berkahwin. Daripada Aisyah r.a berkata, Sabda Nabi SAW:
“Perkahwinan itu adalah sunnahku, sesiapa yang tidak suka mengikut sunnahku maka bukanlah dia daripada golongan umatku”.                                                                                               (Riwayat Ibn Majah)
Jodoh adalah masalah Ghaib yang menjadi rahsia Allah, sebagai manusia, kita hanya mampu berusaha, berikhtiar dan selebihnya kita serahkan pada Allah SWT. Sudah dijanjikan oleh Allah bahawa semua makhluk-Nya, dijadikan berpasang-pasangan. Hanya Allah yang mengetahui bila waktunya.

